
	1.
	ՀՀ ֆինանսների նախարարություն
22.10.2019թ. թիվ  01/11-1/17256-2019
	««Պետական կենսաթոշակների մասին» Հայաստանի Հանրապետության  օրենքում փոփոխություններ և լրացումներ կատարելու մասին» և ««Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքների նախագծերը և հայտնում է հետևյալը.
««Պետական կենսաթոշակների մասին» Հայաստանի Հանրապետության  օրենքում փոփոխություններ և լրացումներ կատարելու մասին» օրենքի (այսուհետ՝ Նախագիծ) նախագծի 6-րդ հոդվածի 1-ին և 2-րդ մասերի համաձայն՝ եթե կենսաթոշակ նշանակելու, կենսաթոշակ վճարելը վերսկսելու, կենսաթոշակ ստանալու իրավունքը վերականգնելու, կենսաթոշակը վերահաշվարկելու, կենսաթոշակի տեսակը փոխելու դիմումը ներկայացվում է 2020 թվականի հունվարի 1-ից հետո, ապա կենսաթոշակը վճարվում է անկանխիկ եղանակով՝ հաշվի առնելով սույն օրենքի 35-րդ հոդվածի 1-ին մասով և սույն հոդվածի 11-րդ մասով նախատեսված բացառությունները։
Մինչև 2020 թվականի հունվարի 1-ը նշանակված կենսաթոշակը կանխիկ եղանակով վճարվում է մինչև դիմումի (այդ թվում՝ սույն օրենքի 9-րդ մասում նշված դիմումի) հիման վրա վճարման եղանակը փոխելը։ Եթե մինչև 2020 թվականի հուլիսի 1-ը չի ներկայացվում սույն մասում նշված դիմումը, ապա կենսաթոշակը շարունակում է վճարվել անկանխիկ եղանակով, Կառավարության սահմանած կարգով ընտրված բանկի միջոցով։
Վերոգրյալի կապակցությամբ՝ հայտնում ենք, որ Նախագծի 6-րդ հոդվածի 2-րդ մասում սահմանված «(այդ թվում՝ սույն օրենքի 9-րդ մասում նշված դիմումի)» նախադասության մեջ «օրենքի» բառն անհրաժեշտ է փոխարինել «հոդվածի» բառով: Միաժամանակ նշված նախադասության անհրաժեշտությունը բացակայում է՝ նկատի ունենալով, որ Նախագծի 6-րդ հոդվածի 1-ին մասի և 7-րդ հոդվածի կարգավորումները: Նույն դիտարկումը վերաբերում է նաև ««Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի 3-րդ հոդվածի 2-րդ մասին: 
	Առաջարկությունն ընդունվել է մասնակիորեն:
Միաժամանակ, մեր կարծիքով, նշված նախադասության անհրաժեշտությունը պայմանավորված է անցումային շրջանով և նպատակ ունի բացառել հնարավոր տարընթերցումները՝ հաշվի առնելով այն հանգամանքը, որ 
մինչև 2020 թվականի հունվարի 1-ը նշանակված կենսաթոշակները կամ խնամքի նպաստը կանխիկ եղանակով կարող է վճարվել մինչև 01.07.2020թ., իսկ կենսաթոշակի և նպաստի վճարման եղանակը կարող է փոխվել թե հատուկ այդ նպատակով դիմում ներկայացնելու, թե այլ դիմում  ներկայացնելու միջոցով։
Ըստ այդմ, խնդրո առարկա նախադասությունը սահմանում է, այն դեպքերը, երբ մինչև 2020 թվականի հունվարի 1-ը նշանակված կենսաթոշակը սկսում է վճարվել անկանխկիկ եղանակով՝ մինչև սահմանված ժամկետը լրանալը (01.07.2020թ.)։

	««Պետական կենսաթոշակների մասին» ՀՀ  օրենքում փոփոխություններ և լրացումներ կատարելու մասին» օրենքի նախագծի 6-րդ հոդվածի 2-րդ մասում «օրենքի» բառը փոխարինվել է «հոդվածի» բառով:

	
	
	Բացի այդ, լրացուցիչ հիմնավորման կարիք ունի լիազորագրով կենսաթոշակը (խնամքի նպաստը) բացառապես կանխիկ եղանակով վճարելու առաջարկությունը:  
	Առաջարկությունն ընդունվել է:
Նախագծերի ընդունման հիմնավորման մեջ կատարվել է համապատասխան լրացում:
Միաժամանակ, լիազորագրով կենսաթոշակը (խնամքի նպաստը) բացառապես կանխիկ եղանակով վճարելը պայմանավորված է այն հանգամանքով, որ եթե կենսաթոշակը լիազորագրով վճարվի նաև անկանխիկ եղանակով (լիազորված անձի բանկային հաշվին փոխանցելու միջոցով), ապա կսահմանափակվի կենսաթոշակառուի իրավունքները, մասնավորապես, կենսաթոշակառուն, ցանկության դեպքում չի կարող ինքնուրույնաբար ստանալ (տնօրինել) իր գումարը։
	

	
	
	Միևնույն ժամանակ անհրաժեշտ է ներկայացնել կենսաթոշակների, նպաստների և այլ դրամական միջոցների վճարմանն ուղղված հատկացումների վերանայված ֆինանսական գնահատական՝ ՀՀ 2020 թվականի պետական բյուջեի նախագծի վերջնական տարբերակում արտացոլելու նպատակով:
	Ընդունվել է ի գիտություն:
Առաջարկվում է 2020 թվականի պետական բյուջեի նախագծում փոփոխություններ չկատարել։ 


	

	2.
	ՀՀ արդարադատության նախարարություն
24.10.2019թ. թիվ
01/27.1/24005-2019

	««Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ նախագիծ) 1-ին հոդվածի 1-ին մասով շարադրվող խմբագրության 2-րդ մասով նախատեսվում է Օրենքի 35-րդ հոդվածի 6-րդ մասում «անգամ բանկ ներկայանալու» բառերը փոխարինել «անգամ բանկ հայտարարություն ներկայացնելու» բառերով, իսկ «ներկայանալ բանկ և հայտարարություն ստորագրել» բառերը փոխարինել «Կառավարության սահմանած կարգով անձամբ բանկ ներկայացնել գրավոր հայտարարություն» բառերով: 
Այս առումով գտնում ենք, որ հայտարարություն տալու կարգ սահմանելու համար հատուկ որոշում ընդունելու անհրաժեշտությունը բացակայում է, քանի որ գործնականում անձը պարզապես պետք է ներկայանա բանկ և գրավոր հայտարարություն տա:
	Առաջարկությունը չի ընդունվել:

Օրենքի` նշված դրույթի նպատակը կենսաթոշակառուի՝ Հայաստանի Հանրապետությունում գտնվելու փաստը հաստատելն է:
Սակայն իրավակիրառ պրակտիկան ցույց է տալիս, որ որոշ դեպքերում գտնվելով Հայաստանի Հանրապետությունում, կենսաթոշակառուն ֆիզիկապես չի կարողանում բանկ ներկայանալ տարիքի, հիվանդության և այլն պատճառով:
Ըստ այդմ, Օրենքի 35-րդ հոդվածի 6-րդ մասում նախագծի առաջարկվող փոփոխության նպատակը բանկի տարածքից դուրս խնդրո առարկա հայտարարությունը վերցնելու հնարավորություն ընձեռելն է, ի լրումն պարզապես բանկ ներկայանալու միջոցով գրավոր հայտարարություն տալու։
	

	
	
	2. Նախագծի 6-րդ հոդվածով լրացվող 11-րդ մասով և ««Պետական նպաստների» մասին Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի 3-րդ հոդվածով լրացվող 11-րդ մասով պայմանավորված նախագծի անցումային դրույթներում անհրաժեշտ է նախատեսել նաև կառավարության կողմից ենթաօրենսդրական նորմատիվ իրավական ակտի ընդունման նախատեսվող ժամկետը՝ ելնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի պահանջներից: 
	Առաջարությունն ընդունվել է:
	Նախագծի 6-րդ հոդվածով լրացվող 11-րդ և ««Պետական նպաստների» մասին ՀՀ օրենքում փոփոխություններ և լրացումներ կատարելու մասին» օրենքի նախագծի 3-րդ հոդվածով լրացվող 11-րդ մասերը լրացվել են  հետևյալ բովանդակությամբ  նոր նախադասությամբ. «Սույն մասում նշված մինչև 1000 բնակիչ ունեցող գյուղական բնակավայրերի ցանկը Կառավարությունը հաստատում է մինչև 2020 թվականի հունվարի 1-ը:»:

	
	
	3. Նախագծի 5-րդ հոդվածով նախատեսվում է օրենքի 44-րդ հոդվածի 5-րդ մասից հանել այն կարգավորումը, համաձայն որի՝ սահմանված ժամկետում թաղման նպաստը չվճարելու դեպքում չվճարված թաղման նպաստի գումար վճարվում է, եթե դիմումատուն կրկին դիմել է թաղման նպաստը նշանակելու ամսվան հաջորդող վեց ամսվա ընթացքում գումար ստանալու համար: Այս առումով լրացուցիչ հիմնավորման կարիք ունի դիմումատուների՝ օրենքով սահմանված ժամկետը բաց թողելու դեպքում թաղման նպաստը ստանալու իրավունքի իրացման հնարավորությունից զրկելու անհրաժեշտությունը՝ հաշվի առնելով այն հանգամանքը, որ սահմանված ժամկետում թաղման նպաստի գումարը չստանալը կարող է պայմանավորված լինել օբյեկտիվ պատճառների առկայությամբ: Ավելին, օրենսդիրը գործող կարգավորմամբ արդեն իսկ նախատեսել է ժամկետային սահմանափակում՝ դիմումատուների կողմից իրավունքի չարաշահումը կանխելու նպատակով:
	Առաջարկությունն ընդունվել է ի գիտություն:
Թաղման նպաստն անկանխիկ եղանակով վճարելու դեպքում վերանում է թաղման նպաստի գումարն ստանալու համար այն նշանակելու ամսվան հաջորդող վեց ամսվա ընթացքում կրկին դիմելու անհրաժեշտությունը (նպաստի գումարը ստանալու համար բանկ դիմելու ժամկետը 12 ամիս է):



	

	
	
	««Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի (այսուհետ՝ Օրենքի) նախագծի (այսուհետ՝ նախագիծ)՝
1. Նախագծի հոդված 2-ով նախատեսվում է փոփոխություն կատարել Օրենքի 28.1 հոդվածի 6.1 մասում, մինչդեռ նշված հոդվածով նախատեսված փոփոխություններից մեկը, մասնավորապես` «Խնամքի նպաստ վճարելը վերսկսելու դեպքում չվճարված խնամքի նպաստի գումարը (այդ թվում՝ դիմելու ամսվա նպաստի գումարը) վճարվում է միանվագ` Հայաստանի Հանրապետության օրենսդրությամբ սահմանված ժամկետում:» բառերը հանելը վերաբերում է Օրենքի 28.1 հոդվածի 6-րդ մասին: Այս առումով անհրաժեշտ է նախագծի 2-րդ հոդվածում հղում կատարել նաև Օրենքի 28.1 հոդվածի 6-րդ մասին:
	Առաջարկությունն ընդունվել է:
	Նախագծի 2-րդ հոդվածը  վերախմբագրվել է: 

	
	
	2. Նախագծի հոդվածների համարակալումն անհրաժեշտ է վերանայել, քանի որ նախագծում առկա է երկու հոդված 3:
	Առաջարկությունն ընդունվել է:
	Հոդվածների համարակալումը փոխվել է:

	
	
	3. Նախագծերն անհրաժեշտ է համաձայնեցնել շահագրգիռ մարմինների հետ:
	Ընդունվել է ի գիտություն:
	

	3.
	ՀՀ կենտրոնական բանկ 28.10.2019թ. թիվ 15.1-07/000797-19   
	Կրկին անգամ ողջունելով Ձեր կողմից ՀՀ տարածքում անկանխիկ գործառնությունները խթանելու քաղաքականությունը, ինչպես նաև գործուն քայլեր ձեռնարկելը, տեղեկացնում ենք, որ ՀՀ կենտրոնական բանկի կողմից ևս մշակվել է «Անկանխիկ գործառնությունների մասին» ՀՀ օրենքի նախագիծ (այսուհետ նաև՝ Նախագիծ)։ 
Հաշվի առնելով այն հանգամանքը, որ Նախագիծը և «Պետական կենսաթոշակների մասին» ՀՀ օրենքում փոփոխություններ և լրացումներ կատարելու մասին ՀՀ օրենքի նախագիծը կարգավորում է միասեռ հարաբերություններ, ուստի հանդիպում է կազմակերպվել ՀՀ կենտրոնական բանկի և ՀՀ աշխատանքի և սոցիալական հարցերի նախարարության աշխատակիցների միջև: Հաշվի առնելով, որ Նախագծում նախատեսվել էր նաև կենսաթոշակներին վերաբերվող կարգավորումներ՝ հանդիպման ընթացքում համաձայնություն է ձեռք բերվել, որ կենսաթոշակներին վերաբերվող առանձնահատկությունները կսահմանվի «Պետական կենսաթոշակների մասին» ՀՀ օրենքով, իսկ մնացած կարգավորումները և «Պետական կենսաթոշակների մասին» ՀՀ օրենքով սահմանված բացառություններից այլ բացառությունները (Ձեր հետ համատեղ ակտով)՝ մեր Նախագծով։ Ուստի նախարարության Նախագիծը մեկտեղվել է ՀՀ կենտրոնական բանկի կողմից շրջանառվող Նախագծին և ընթացք է տրվել: Ներկա պահին Նախագծի վերաբերյալ ստացվել է ՀՀ արդարադատության նախարարության փորձագիտական եզրակացությունը, որը գտնվում է ամփոփման փուլում։ Այն ամփոփելուց հետո ներկայացվելու է ՀՀ կառավարության քննարկմանը։ Նշենք նաև, որ Նախագծում առկա է «Պետական կենսաթոշակների մասին» ՀՀ օրենքում փոփոխություններ և լրացումներ կատարելու մասին ՀՀ օրենքի նախագիծը։ 
«Պետական կենսաթոշակների մասին» ՀՀ օրենքում փոփոխություններ և լրացումներ կատարելու մասին ՀՀ օրենքի նախագիծը ներառվել էր նաև 20.09.2019թ. սոցիալական նախարարական կոմիտեի նիստում, որը չէր հաստատվել՝ հաշվի առնելով նաև վերը նշված հանգամանքը։
Հաշվի առնելով վերոգրյալը, ինչպես նաև անկանխիկ գործառնությունների համապարփակ և միատեսակ կարգավորման անհրաժեշտությունը, առաջարկում ենք Ձեզ «Պետական կենսաթոշակների մասին» ՀՀ օրենքում փոփոխություններ և լրացումներ կատարելու մասին ՀՀ օրենքի նախագիծը առանձին չներկայացնել ՀՀ Կառավարության քննարկմանը, քանի որ «Անկանխիկ գործառնությունների մասին» ՀՀ օրենքի նախագծի շրջանակներում այն ներկայացվելու է ՀՀ կառավարության քննարկմանը։
	Ընդունվել է ի գիտություն:

«Պետական կենսաթոշակների մասին» ՀՀ օրենքում փոփոխություններ և լրացումներ կատարելու մասին ՀՀ օրենքի նախագիծը լրամշակվել, իսկ ««Պետական նպաստների» մասին Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագիծը մշակվել  և Վարչապետի աշխատակազմ են ներկայացվել` հիմք ընդունելով 2019 թվականի հոկտեմբերի 2-ին կայացած խորհրդակցության արդյունքները:

	

	
	
	Ստորև ներկայացնում ենք նաև «Պետական կենսաթոշակների մասին» ՀՀ օրենքում փոփոխություններ և լրացումներ կատարելու մասին ՀՀ օրենքի նախագծի վերաբերյալ որոշակի դիտարկումներ ևս:
Հաշվի առնելով այն հանգամանքը, որ «Անկանխիկ գործառնությունների մասին» ՀՀ օրենքի նախագծում նախատեսվել է, որ «Պետական կենսաթոշակների մասին» ՀՀ օրենքով կենսաթոշակը կանխիկ եղանակով ստանալու համար բացառություններ կարող են սահմանվել նաև Հայաստանի Հանրապետության կենտրոնական բանկի և Հայաստանի Հանրապետության աշխատանքի և սոցիալական հարցերի նախարարության համատեղ նորմատիվ իրավական ակտով, ուստի իրավական խնդիրներից խուսափելու և որոշակիությունից ելնելով՝ առաջարկում ենք Ձեր նախագծում ևս սահմանել նման դրույթ։ 
	Առաջարկությունը չի ընդունվել:
Պետական կենսաթոշակների մասին» ՀՀ օրենքում փոփոխություններ և լրացումներ կատարելու մասին ՀՀ օրենքի նախագիծը լրամշակվել է` հաշվի առնելով նաև դրա վերաբերյալ շահագրգիռ մարմիններից ստացված կարծիքները, որոնցով առաջարկվել էր հստակեցնել կենսաթոշակները կանխիկ եղանակով վճարելու դեպքերը` բացառելով դրանք Կառավարության կողմից սահմանելը: 
Ընդ որում, նախագծով առաջարկվող կարգավորումը որոշակի է և չի առաջացնում իրավական խնդիրներ:
	

	
	
	«Պետական կենսաթոշակների մասին» ՀՀ օրենքում փոփոխություններ և լրացումներ կատարելու մասին ՀՀ օրենքի նախագծի 6-րդ հոդվածով լրացվող 10-րդ մասի առաջին նախադասության մեջ հստակեցնել թե Օրենքի, որ հոդվածի 9-րդ մասին է վերաբերվում լրացումը։
	Առաջարկությունն ընդունվել է:
	««Պետական կենսաթոշակների մասին» ՀՀ  օրենքում փոփոխություններ և լրացումներ կատարելու մասին» օրենքի նախագծի 6-րդ հոդվածի 2-րդ մասում «օրենքի» բառը փոխարինվել է «հոդվածի» բառով:

	4.
	ՀՀ մարդու իրավունքների պաշտպան 15.10.2019թ. 
թիվ 01/15.1/5389-19

	«Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքների նախագծերի վերաբերյալ նկատառումներ չկան:
	Ընդունվել է ի գիտություն:
	

	5.
	ՀՀ մարդու իրավունքների պաշտպան 
ստացվել է աշխատանքային կարգով

	««Պետական կենսաթոշակների մասին» Հայաստանի Հանրապետության օրենքում[footnoteRef:1] փոփոխություններ և լրացումներ կատարելու մասին» ՀՀ օրենքի նախագծի[footnoteRef:2] վերաբերյալ Պաշտպանի աշխատակազմի նկատառումները վերաբերում են հետևյալին. [1:  Այսուհետ՝ Օրենք]  [2:  Այսուհետ՝ Նախագիծ] 

««Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի լրամշակված նախագծի արդյունքում Մարդու իրավունքների պաշտպանի աշխատակազմի ներկայացրած նկատառումները նախագծային լուծումներում կամ դրա հիմնավորումներում չեն արտացոլվել:
Այսպիսով, վերահաստատվում են Մարդու իրավունքների պաշտպանի աշխատակազմի 2019 թվականի մայիսի 20-ին ներկայացրած կարծիքում արտահայտված այն դիրքորոշումներն առ այն, որ Նախագծին կից ներկայացված չեն հիմնավորումներ, թե ինչ չափանիշների հաշվառմամբ է ընտրվել անձանց սահմանափակ շրջանակը, ովքեր կարող են կենսաթոշակը ստանալ անկանխիկ եղանակով: Չեն ներկայացվել տվյալներ առ այն, թե արդյոք իրականացվել են ուսումնասիրություններ՝ պարզելու կանխիկ և անկանխիկ եղանակով կենսաթոշակ ստացող անձանց վերաբերյալ այն անհրաժեշտ տեղեկությունները, որոնք թույլ կտան գնահատել անձանց որոշակի շրջանակ սահմանելու տրամաբանությունն ու անհրաժեշտությունը: Նախագծով կարգավորումներ չեն նախատեսվում ՀՀ տարածքից դուրս գտնվող ՀՀ քաղաքացիների համար, ովքեր օբյեկտիվ պատճառներով հնարավորություն չեն ունենում ստանալ իրենց հասանելիք կենսաթոշակը:
1. Նախագծով առաջարկվում է Օրենքի 35-րդ հոդվածի 6-րդ մասը շարադրել հետևյալ խմբագրությամբ.
«անգամ բանկ ներկայանալու» բառերը փոխարինել «անգամ բանկ հայտարարություն ներկայացնելու» բառերով, իսկ «ներկայանալ բանկ և հայտարարություն ստորագրել» բառերը փոխարինել «Կառավարության սահմանած կարգով անձամբ բանկ ներկայացնել գրավոր հայտարարություն» բառերով:
Հարկ է նկատել, որ Նախագծով չի վերացվում կենսաթոշակառուի՝ տարեկան առնվազն մեկ անգամ բանկ ներկայանալու պարտավորությունը, առաջարկվող կարգավորումները բանկ ներկայանալու պարտավորության մասով որևէ բովանդակային փոփոխության չեն հանգեցնում:

	Առաջարկությունն ընդունվել է ի գիտություն:

Նախագծով առաջարկվող` կենսաթոշակը կանխիկ կամ անկանխիկ եղանակով վճարելու ընտրության իրավունք ունեցող անձանց շրջանակն ընտրվել է` հիմք ընդունելով տեղաշարժվելու կարողության սահմանափակման պոտենցիալ հնարավորությունը` պայմանավորված  տարիքով և հաշմանդամության խմբով: Հաշվի է առնվել նաև բանկային օրենսդրությամբ անչափահասների համար անկանխիկ գործարքներ կատարելու համար նախատեսված առանձնահատկությունները:
Ընդ որում, հարկ է նկատի ունենալ, որ ՀՀ կառավարության 2003 թվականի հունիսի 13-ի N 780-Ն որոշմամբ հաստատված «Բժշկասոցիալական փորձաքննության ժամանակ օգտագործվող դասակարգիչները և հաշմանդամության խմբերի սահմանման չափանիշների»  N 1 հավելված 6-րդ կետի համաձայն` տեղաշարժվելու կարողության սահմանափակումներն են՝
1 1-ին աստիճան՝ ինքնուրույն տեղաշարժվելու կարողություն՝ առավել երկարատև ժամանակի ծախսումով, ընդհատումներով և տարածության կրճատմամբ, օժանդակ միջոցների օգտագործմամբ.
2 2-րդ աստիճան՝ ինքնուրույն տեղաշարժվելու կարողություն՝ օժանդակ միջոցների օգտագործմամբ և այլ անձանց մասնակի օգնությամբ.
3 3-րդ աստիճան՝ ինքնուրույն տեղաշարժվելու անկարողություն և այլ անձանցից լիակատար կախվածություն:
Չափանիշների 26-րդ կետի համաձայն` տեղաշարժվելու 3-րդ և 2-րդ աստիճանի կարողության սահմանափակում կարող է ունենալ 1-ին կամ 2-րդ խմբի հաշմանդամ ճանաչված անձը:
ՀՀ տարածքից դուրս գտնվող կենսաթոշակառուների՝ կենսաթոշակ ստանալու իրավունքի իրացումն ապահովող օրենսդրական կառուցակարգեր ներդնելու խնդրի կարգավորման վերաբերյալ նախարարության դիրքորոշումը ՄԻՊ-ին ներկայացվել է նախարարության 30.05.2019թ. թիվ ԶԲ/ԱնԳ/8839-19 գրությամբ` ի պատասխան  ՄԻՊ-ից ստացված նույնաբովանդակ հարցման:

ՀՀ տարածքից դուրս գտնվող ՀՀ քաղաքացիների` կենսաթոշակի «Պետական կենսաթոշակների մասին» ՀՀ օրենքի գործող իրավակարգավորումների արդյունքում ձևավորված փաստացի իրավիճակը՝ կենսաթոշակի վճարումը շարունակելու համար տարին մեկ անգամ Հայաստանի Հանրապետություն վերադառնալու անհրաժեշտությունը, հետապնդել և հետապնդում է հստակ նպատակներ՝ նվազագույնի հասցնել չարաշահումների հնարավորությունը, արդյունավետ օգտագործել բյուջետային միջոցները և ապահովել կենսաթոշակային ապահովության համակարգի ֆինանսական կայունությունը։ 
Մասնավորապես, համաձայն պետական կենսաթոշակային համակարգի տվյալների շտեմարանում առկա տեղեկատվության՝ 2019թ. ապրիլի 1-ի դրությամբ, 12 ամիս անընդմեջ չվճարելու հիմքով, դադարեցվել է 5285 կենսաթոշակի և 3119 նպաստի վճարումը, որոնց վճարման ենթակա ընդհանուր գումարը կազմում է տարեկան շուրջ 3.2 մլրդ դրամ: Ըստ այդմ` կենսաթոշակն այլ պետությունում բնակվող անձանց վճարելու դեպքում ՀՀ պետական բյուջեով կենսաթոշակների և ծերության, հաշմանդամության, կերակրողին կորցնելու դեպքում նպաստների վճարման ծախսն ուղղակիորեն կավելանա տարեկան շուրջ 3.2  մլրդ դրամով։
Համաձայն նախնական հաշվարկների` արտերկրում բնակվող կենսաթոշակառուներին կենսաթոշակ վճարելու արդյունքում ժամանակի ընթացքում կավելանա նաև կենսաթոշակառուների թիվը, և էապես կավելանան կենսաթոշակային ծախսերը՝ հաշվի առնելով այն հանգամանքը, որ ՀՀ բնակչության պետական ռեգիստրում հաշվառված` կենսաթոշակային տարիքի անձանց շուրջ 25 տոկոսը որևէ տեսակի կենսաթոշակ կամ նպաստ ՀՀ-ից չի ստանում։
Փոփոխությունը կհանգեցնի նաև փաստացի (մշտապես) արտերկրում բնակվող՝ ՀՀ-ից կենսաթոշակ ստացող երկաքաղաքացիների և օտարերկրյա քաղաքացիություն ունեցող անձանց թվի, հետևաբար՝  ՀՀ պետական բյուջեի ծախսերի ավելացման։ Ընդ որում, այս դեպքում անհրաժեշտ լրացուցիչ միջոցները հաշվարկել հնարավոր չէ ելակետային տվյալների բացակայության պատճառով։ Սակայն ակնհայտ է, որ խոսք կարող է լինել տասնյակ հազարների մասին` հաշվի առնելով այն հանգամանքը, որ փաստացի` կենսաթոշակ կամ նպաստ կարող են ստանալ բոլոր տարեց երկքաղաքացիները, ովքեր մեկ անգամ այցելել են ՀՀ։ 
Միաժամանակ, արտերկրում բնակվող կենսաթոշակառուներին կենսաթոշակ վճարելու դեպքում էապես կավելանա նաև մահացած կենսաթոշակառուին կենսաթոշակ «վճարելու» ռիսկը, ինչը ևս կբերի ծախսերի ավելացման։
Կենսաթոշակառուի` այլ երկրում բնակվելու դեպքում նրա կենսաթոշակի իրավունքի իրացման խնդրի արդյունավետ լուծումը կարող է տրվել կենսաթոշակային ապահովության բնագավառում կնքվող միջազգային պայմանագրերի շրջանակներում:
	

	
	
	2. Նախագծի 2-րդ հոդվածով առաջարկվում է Օրենքի 36-րդ հոդվածի 6-րդ մասը շարադրել հետևյալ բովանդակությամբ.
Կենսաթոշակ ստանալու իրավունքը դադարեցնելուց հետո չվճարված կենսաթոշակի գումարը վճարվում է նախկին կենսաթոշակառուի կամ այդ գումարն օրենքով ստանալու  իրավունքն ունեցող այլ անձի դիմումի վրա, անկանխիկ եղանակով (բացառությամբ այն դեպքի, երբ չվճարված կենսաթոշակի գումարը վճարվում է 14 տարեկան և դրանից բարձր տարիքի անչափահաս երեխային):
Ինչպես նկատում ենք, անկանխիկ եղանակով կենսաթոշակն ստանալուց բացառություն սահմանված է միայն այն դեպքի համար, եթե չվճարված կենսաթոշակի գումարը վճարվում է 14 տարեկան և դրանից բարձր տարիքի անչափահաս երեխային:
Հստակեցման կարիք ունի այն, թե ինչ կարգով պետք է վճարվի չվճարված կենսաթոշակի գումարը այդ գումարն օրենքով ստանալու իրավունքն ունեցող այլ անձին, եթե այդ անձն առաջին կամ երկրորդ խմբի հաշմանդամություն ունեցող կենսաթոշակառու է կամ լրացել է նրա 75 տարին, կամ բնակվում է Կառավարության սահմանած՝ մինչև 1000 բնակիչ ունեցող գյուղական բնակավայրում։ Այսինքն, տվյալ դեպում հաշվի չեն առնվել կենսաթոշակի վճարման վերը շարադրված ընդհանուր բացառությունները:
	Առաջարկությունն ընդունվել է ի գիտություն:
Նախագծի տրամաբանությամբ` միանավագ բնույթի վճարները թաղման նպաստը և կենսաթոշակ ստանալու իրավունքը դադարեցնելուց հետո չվճարված կենսաթոշակի գումարը  այլ կենսաթոշակառու չհանդիսացող անձանց վճարվում են անկանխիկ եղանակով:
Ըստ այդմ, Նախագծի 2-րդ հոդվածով Օրենքի 36-րդ հոդվածի 6-րդ մասի նոր խմբագրությամբ առաջարկվում է կենսաթոշակ ստանալու իրավունքը դադարեցնելուց հետո չվճարված կենսաթոշակի գումարը վճարել բացառապես անկանխիկ եղանակով`  բացառություն նախատեսելով 14 տարեկան և դրանից բարձր տարիքի անչափահաս երեխայի համար պայմանավորված բանկային օրենսդրությամբ անչափահասների համար անկանխիկ գործարքներ կատարելու համար նախատեսված առանձնահատկություններով:

	

	
	
	3. Նախագծի 6-րդ հոդվածով առաջարկվում է Օրենքի 55-րդ հոդվածը լրացնել 11-րդ կետով՝ հետևյալ բովանդակությամբ.
Մինչև 2020 թվականի հունվարի 1-ը նշանակված կենսաթոշակը կանխիկ եղանակով վճարվում է մինչև դիմումի (այդ թվում՝ սույն օրենքի 9-րդ մասում նշված դիմումի) հիման վրա վճարման եղանակը փոխելը: Եթե մինչև 2020 թվականի հուլիսի 1-ը չի ներկայացվում սույն մասում նշված դիմումը, ապա կենսաթոշակը շարունակում է վճարվել անկանխիկ եղանակով, Կառավարության սահմանած կարգով ընտրված բանկի միջոցով:
Անհրաժեշտ է «այդ թվում՝ սույն օրենքի 9-րդ մասում նշված դիմումի» ձևակերպումը փոխել «այդ թվում՝ սույն հոդվածի 9-րդ մասում նշված դիմումի» ձևակերպմամբ:
	Առաջարկությունն ընդունվել է:


	««Պետական կենսաթոշակների մասին» ՀՀ  օրենքում փոփոխություններ և լրացումներ կատարելու մասին» օրենքի նախագծի 6-րդ հոդվածի 2-րդ մասում «օրենքի» բառը փոխարինվել է «հոդվածի» բառով:

	6.
	Նախագիծը ներբեռնվել է 
www.edraft.am  կայք

